
شلێر قەدیمی:

ش������ێوازێكی  وێنەكێشاندا  لە  ش������لێر 
تایبەت بە خۆی هەیە. وەك خۆی باس������یكرد، پتر 

لە 12 س������اڵە لە سەر ئەو ش������ێوازەی خۆی كاردەكات. باسی 
ئ������ەوەش دەكات كە كورد رەنگی تایب������ەت بە خۆیان لە جیهانی 
وێنەكێش������اندا هەیە. هەر لەو بارەیەوە دەڵێت: ئەگەر كەس������ێكی 
شارەزا سەیری رەنگی وێنەكان بكات، دەزانێت من زیاتر رەنگی 

كوردیم بەكار هێناوە.
 شلێر س������ەرەڕای دەست و پەنجەی رەنگین و زەوق و سەلیقەی 
ل������ە هەڵبژاردنی رەنگەكان و جگە لە دەرخس������تنی خەونەكانی 
منداڵ و ئافرەتان و كێش������ە و ئاریش������ەكانیان و بەرجەستەكردنی 
)بێدەس������ەڵاتكردنی ژن لە لایەن پیاوانەوە(، بایەخێكی زۆریشی 
بە پێكەوەژیان و لێبوردەیی كورد و جەژن و بۆنە نەتەوەییەكانی 
كورد داوە. ئاگر و نەورۆز و رەش������بەڵەك لە تابلۆكانیدا رەنگی 
داوەتەوە. گەرچی تابلۆكانی زۆر جار لە پێشانگەكان فرۆشتووە 
و نرخی لەس������ەر دان������اوە، بەڵام جەخت ل������ەوە دەكاتەوە كە تەنیا 
)تابلۆی دایك( نرخی لەس������ەر دانەناوە، ل������ە بەر ئەوەی ئامادە 
نییە بە هیچ نرخێك بیفرۆش������ێت. ه������ەر لەوبارەیەوە دەڵێت: من 
هەموو تابلۆكانم خۆش دەوێ، وەك سۆزی دایك بۆ منداڵەكانی 
كە هی������چ جیاوازییەكیان بۆی نییە، هەر گەورەیی دایكیش������ە 
وایكردووە من ئامادە نیم یەكێك لە تابلۆكانم كە ناوی )تابلۆی 

دایك(ـە بە هیچ نرخێك بیفرۆشم. 
لە یەكێ������ك لە تابلۆكانی ئەو خانم������ە هونەرمەندە، ئافرەتێك بە 
جلوبەرگی كوردی، بەڵام بێدەست و باڵ لە ناو هەمەڕەنگییەكی 
كۆمەڵایەتی������دا دەردەكەوێ������ت، كە هێمایەكە بۆ بێدەس������ەڵاتی و 
چەوس������اوەیی ئافرەت لە كۆمەڵگەی كوردیدا. شلێر لەو بارەیەوە 
دەڵێت: بێدەس������ەڵاتی و بێدەس������ەڵاتكردنی ژن و پێش������ێلكردنی 
مافەكانیان شتێكی زەقە لە دنیای ئەمڕۆماندا، ئەوەش كە زۆر 
جێی نیگەرانییە ئەوەیە كە خانمان خۆیانیش كەمتر هەوڵیان داوە 
بۆ ئەوەی لەو دۆخە نالەب������ارە خۆیان رزگار بكەن. بێگومان تا 

ژنان 
هەوڵ  خۆی������ان 

نەدەن، هیچ شتێك لە هاوكێشەی 
لاسەنگی نەریتسالاری و پیاوسالاری 

ناگۆڕێت. 
س������ەبارەت بە توانای ئافرەتیش لە بواری هونەری وتی: كچان 
هەستیان ناس������كترە، زۆر بە وردی لە سەر خێزان بیر دەكەنەوە، 
گەورەترین هێزی������ان دایكایەتی و پەروەردەی نەوەكانی دواڕۆژە، 
لە شیعر و مۆسیقا و وێنەكێش������انیش هیچیان لە پیاوان كەمتر 
نییە و بگرە زۆر بەهرەمەندترن، بە مەرجێك رێگرییان لێ نەكەن. 
بۆ نموونە خانەوادەی من هەمیش������ە پشتیوان و هاندەرم بوون و 
لەم بواری خوێندن و تێكەڵبوون بە جیهانی هونەریش هەمیش������ە 

مایەی پشتگەرمی و بەردامبوونم بوون. 
س������ەبارەت بە فرۆشی تابلۆكانی و چۆنیەتی پێشوازیی خەڵكی 
هەولێر لە بەرهەمەكانی لەو پیش������انگەیەی گەلەری ش������انەدەر 
وتی: نرخی تابلۆكانم لە پیش������انگەكانی دیكەم، دوو تا س������ێ 
هەزار دۆلار بووە، بەڵام لە بەر ئەوەی یەكەم جارە دێمە باشووری 
كوردستان و خەڵكی ئێرە زۆر خۆشەویستن بۆم، نرخی زۆر كەمم 
لە س������ەر تابلۆكانم داناوە و لە 200 دۆلار تێنەپەڕیوە، كەسیش 
كڕیاری نەبوو. ئەوەش بە لامەوە زۆر جێی نیگەرانی نییە، بەڵام 
بەوە زۆر خەمبار بووم كە مامۆستا و قوتابییەكانی پەیمانگە و 
زانكۆ لە بەش������ی هونەر و وێنەكێشان سەردانیان نەكرد. هەروەها 
بین������ەران زۆربەیان هەموو تابلۆكانیان لە چەند چركەدا س������ەیر 
دەكرد و كەمتر كەس������ێكم بینی لە سەر تابلۆكان بوەستێت، یان 
بی������ری لێ بكاتەوە بۆ ئەوەی بزانێ������ت ئەو تابلۆیە هەڵگری چ 

پەیامێكە.
 شلێر پێیوایە هونەر و كەلتوور سامانی گەورەی هەر نەتەوەیەكە 
و لە كار و بەرهەمەكانی خۆیش������یدا بایەخێكی زۆری بە هێما 

تابلۆكانم خۆش دەوێ وەك سۆزی 
دایك بۆ منداڵەكانی

ش������لێر قەدیمی خانم������ە هونەرمەندی 
ش������ێوەكار، لە ش������اری )س������ەقز(ـی 
لەدایكبووە.  كوردس������تان  رۆژهەڵاتی 
زانكۆی هونەرە جوانەكانی لە شاری 
)تەورێز(ـ������ی ئێران تەواو ك������ردووە. تا 
ئێستا س������ێ پێش������انگەی هاوبەش و 
تایبەتی كردووەتەوە  پێنج پیشانگەی 
ل������ە گەلەری پاركی  كە دواجاریان 
ب������وو كە 24  ش������انەدەری هەولێر 
تابلۆی خۆی بۆ ماوەی ش������ەش 

رۆژ نمایش كرد.

نەتەوەی������ی و كەلتوورییەكانی 
كورد و جل و بەرگی كوردی داوە. 

لەگەڵ ئەوەش������دا پێیوایە هون������ەر نابێت 
بخرێتە خزمەت سیاسەت و نابێت هونەرمەند 

خۆی بە حزبێك، یان بە دەسەڵاتێكەوە ببەستێتەوە. 
لە وەڵامی ئەو پرسیارەش������دا كە ئایا لە ئێران كۆسپ 

و بەربەس������ت بۆ كارەكانی دروست ناكرێت، كە هەڵگری 
پەیامی نەتەوەیی و كەلت������ووری كوردیین. وتی: نەخێر، 

ئێمە كاری سیاس������ی ناكەین و تەنیا فەرهەنگ و كەلتوور و 
رەسەنییەتی نەتەوەییمان بەرجەستە دەكەین، ئازادانەش ئەوانە 

لە تابلۆكان دەنەخشێنین و لە پێشانگەكانی ئێرانیش نمایش 
دەكرێن، واتە لەو بوارەدا رێگری ناكەن.

ش������لێر قەدیم������ی لە كۆتایی قس������ەكانیدا سپاس������ی 
بەڕێوەب������ەری گەلەری ش������انەدەری كرد و وتی: 

بەڕێز كاك هاوكار رس������كن ه������اوكاری زۆری 
كردم، ئەركی دابینكردنی شوێن و رێكلامی 
لە ئەس������تۆ گرت. بەڕێزی������ان رۆحێكی 
هی������وادارم  و  هەی������ە  هونەرپەروەری������ان 
نموونەیان زۆر بێت، بۆ ئەوەی بتوانین 
خزمەتی زیات������ر بە كەلتوور و هونەری 

كوردیمان بكەین. 

كاتێ������ك خانم������ە ئەكت������ەری توركی س������ونجول 
ل������ە نۆرینگ������ەی پزیش������كێكی دەروونی لە 
ناوچەی ئەرنائۆت كوی دەهاتە خوارەوە، 
وێنەگرانی باباراتزی چەند وێنەیەكیان 
گرت و چەند پرسیارێكیان ئاڕاستە 
كرد، بەڵام ئەو زۆر بە پەلە خۆی 
گەیاندە ئۆتۆمبێلەكەی و ئامادە 
نەبوو وەڵامی پرس������یاری كەس 

بداتەوە. 
هەوڵیان������دا  رۆژنامەنووس������ان 
هۆكاری سەردانی ئەو پزیشكە 
دەروونیی������ە بزان������ن، چونك������ە 
گرفتێكدا  چەند  بە  ماوەیەكە 
تێپەڕ دەبێ������ت لە بواری خێزانی و 
ونبوونی  دوای  بەتایبەتی  كاركردنیشەوە، 
ب������ۆ ماوەیەكی زۆر و گەڕان������ەوەی لە زنجیرە 
درامایەكی نوێ كە لە كاتی وێنەگرتنیدا گش������ت 
كامێرا سەرەكییەكانیان دزران و ناچار بوون بۆ ماوەیەك 
وێنەگرتن رابگرن، لەلایەكی دیكەوە سونجول نوێنەرایەتیی 
وڵاتەكەی كرد لە هەڵمەتێكی پڕوپاگەندەی گەشتیاری 
بەتایبەتی بۆ شاری ئەستەنبول كە لە دوبەی ئەنجامدرا 
و لەم بارەیەوە خۆشحاڵیی خۆی دەربڕی بۆ نوێنەرایەتی 

كردنی توركیا.
لەو زنجیرە نویێەدا س������ونجول رۆڵی ئافرەتێكی بێوەژنی 
گەنج دەبینێت كە زۆر دڵس������ۆزە بۆ هاوس������ەرەكەی و 
ئامادە نیی������ە جارێكی دیكە ژیانی هاوس������ەری پێك 
بهێنێت������ەوە، بەڵام لە كۆتاییدا ب������ۆی دەردەكەوێت كە 
ژیانی هەمووی درۆ و خیانەت بوو و هاوس������ەرەكەی 
پەیوەندی������ی لەگ������ەڵ ئافرەتێكی دیك������ەدا هەبووە و 
خ������اوەن منداڵیش������ە، بۆیە ئەم رووداوان������ە ژیانی بە 
ت������ەواوی دەگۆڕن و رووب������ەڕووی چەند گرفتێكی 

كۆمەڵایەتیی دەكەنەوە.

سونجول سەردانی 
پزیشكی دەروونی 

دەكات

هەرچەن������دە خ������ۆی یەكێكە ل������ە پاڵەوان������ە بەردەوامەكانی زنجیرە 
دراماكانی كەنداو، ب������ەڵام خانمە ئەكتەری ناوداری كوێتی ئیلهام 
ئەلفەزاڵە ئاشكرای كرد كە زۆر سەرسامە و خەون بە زنجیرە دراما 
توركییەكان������ەوە دەبینێ������ت و زۆر جار ئەوەی لە ژیانیدا پێویس������تی 

پێیەتی لە زنجیرەیەكدا دەیدۆزێتەوە.
ئ������ەم لێدوانەی ئیله������ام بووە مایەی رەخنە و سەرس������امیی زۆر لە 
ئەكت������ەرە عەرەبەكان بەتایبەتی ئەكتەرانی وڵاتانی كەنداو، چونكە 
زۆربەیان بە توندی دژی نمایش������كردنی زنجیرە دۆبلاژكراوە توركی 
و بیانییەكان������ن، بەڵام ئیلهام زیاتر دەربارەی ئ������ەم زنجیرە درامانە 
وتی: زنجیرە توركییەكان لە ئاستێكی بەرزی هونەریدان، زنجیرەكان 
دەگەنە سەدان ئەڵقە، بەمەش لە یەك زنجیرە هەموو شتێكی ژیانت 
پێدەدات، هەموو ئەكتەرەكانی پیش������ەگەرن و چیرۆكەكانیشی زۆر 

واقعین، وێنەگرتنەكەشی جیاوازە.
ئیلهام هیوای خواس������ت كە دەرفەتی بۆ بڕەخس������ێت بۆ ئەوەی لە 
زنجیرەیەكی توركیدا بەش������داری بكات و هەر ل������ەو بارەیەوە وتی: 
زۆر هاوڕێ������م لە توركیا هەیە و ئەگەر دەرفەتم بۆ بڕەخس������ێت بۆ 
بەش������داریكردن لە هەر زنجیرەیەكی تورك������ی كە پەیامێكی روونی 
هەبێ������ت و خزمەت بە كاروانی هونەریی خۆم و هونەر بە گش������تی 

بكات، ئەوا دوودڵ نابم لە بەشداریكردن
 ئیلهام ئەوەش������ی روونكردەوە كە ئێستا سەرقاڵی فێربوونی زمانی 
توركییە، ئەمەش ئاماژەیەكی روونە بۆ ئەوەی كە بە نیازە لە زنجیرە 

توركیدا  بەشداری بكات.درامایەك������ی 

ئیلهام خەون بە درامای 
توركییەوە دەبینێت

ئاهەنگەكانی دەرچوونی  لە میان������ەی 
قوتابیان������ی زانكۆی )رای( لە ش������اری 

ئەحمەد ئابادی هیندی، زانكۆكە بڕیاریدا 
بڕوانامەیەی دكتۆرای فەخری پێشكەش بە 

خانمە ئەكتەری هیندی فیدیا بالان بكات وەك 
رێزلێنانێك ب������ۆ رۆڵی دیار و بەرچاوی ئەم خانمە 

ئەكتەرە لە س������ینەمای هیندیدا و ئەو رۆڵە بەهێزە و 
بێوێنانەی لە بۆڵیۆد پێشكەشی كردوون.

زانكۆی ناوبرا لە بەیاننامەیەكدا كە رۆژنامەی 
ك������ردەوە،  Times of Indiaب���ڵ��اوی 
رایگەیاند كە بڕیاریداوە دكتۆرایەكی فەخری 
پێشكەش بە فیدیانا بكات لەگەڵ پلەیەكی 
زانستی بۆ بەش������داری كردنی بێ وێنەی 

لە پیشەسازیی سینەمای هیندی 
و هەوڵدان������ی بۆ بەرزكردنەوەی 
زیات������ری دەنگ������ی ئافرەت لە 
وڵاتەكەی و رێگەخۆش������كردن 
بۆ ئ������ەوەی رۆڵی بەرچاوی لە 
گش������ت جومگەكان������ی ژیان لە 

هیندستاندا هەبێت.
ه������ەر لەم بارەی������ەوە هاربین ئۆرورا 

راوێژكار ل������ە زانكۆی رای جەختی 
لەوە ك������ردەوە كە فیلمەكانی فیدا زۆر 

ك������ۆت و بەندی قەدەغەكراوی س������ەر 
كۆمەڵگەیان نەك تەنیا لە هیندس������تان، 

بەڵكو لە سەرتاس������ەری جیهان شكاندووە. 
وتیش������ی: فیدیا وەك س������یمبولێك وایە بۆ 

هەم������وو ئافرەتانی جیه������ان، بۆیە كاتی ئەوە 
هاتووە كە هەموو لایەكمان دان بە بەش������داریی 

كاریگەریی ئەم ئافرەتە ل������ە كارە هونەرییەكاندا 
بنێین كە لە گۆڕینی دابونەریتە باوەكان لە جیهاندا 

كاریگەری هەبووە.
لە لایەكی دیكەوە فیدیا رۆڵی س������ەرەكی دەبینێت لە 

فیلم������ی )هاماری ئەدهوری كاهانی( لەگەڵ هەریەك 
لە عیمران هاش������می و راجكوم������ار راو كە لە دەرهێنانی 

موحیت سوورییە.

فیدیا 
دكتۆرایەكی 

فەخری 
بەدەستهێنا

هادی مەحمود )عەریف حەمە تاڵ(:

هونەرمەند 
ناتوانێت لە رێگای 
هونەرەوە بژێوی 
ژیانی دابین بكات

هادی مەحمود لە دیمانەیەكدا باس لەوە دەكات كە سەرەڕای 
بلیمەتی و توانایی، بەڵام لە رۆڵێكی دیاریكراودا سەركەوتن 
بەدەس������ت دەهێنێت و ل������ەم بارەیەوە دەڵێت: م������ن یەكێكم لەو 
هونەرمەندانەی كە خۆشەویس������تیم بۆ هونەر بێ س������نوورە و 
بەش������داریم ل������ە زۆر كاری هونەریدا ك������ردووە، بەڵام لە دوای 
بەش������داریكردنم لە زنجیرە درامای )گەردەلوول( زیاتر ناسرام. 
دەتوان������م بڵێم دوای ئ������ەوەی سیناریس������ت و دەرهێنەر جەلیل 
زەنگەنە رۆڵی عەریف حەمەتاڵی پێ س������پاردم، دەرگاكان لە 
بەردەم������م زیاتر كرانەوە، چونكە ئەوەی س������ەیری زنجیرەكەی 
كردبێت، بێگومان كەس������ایەتیی )حەمە ت������اڵ( كاریگەریی 
تێكردووە و دەیناس������ێت، ئەو كارە درامییانەی كە بەش������داریم 
تیادا كردووە هێندەی زنجیرە درامای گەردەلوول لەلای خەڵك 
نەیناس������اندووم. بەشداریكردنیشم لەو زنجیرەیە بەو شێوەیە بوو 
كاتێك مامۆستا جەلیل هەستی بەوە كرد كە من دەتوانم رۆڵی 
)حەمە تاڵ( ببینم و ئەوەی ئەو دەیویست لەو رۆڵەدا دەیزانی 
من دەتوانم بە باشی بیبینم ئەو رۆڵەی بە من سپارد و دوای 
ئەنجامدانی تێس������ت لە نزیكەوە منی بینی متمانەی زیاتری 

خۆی پێ بەخشیم و ئیدی ئەو رۆڵە بە من سپێردرا.
كاركردن لەگەڵ هونەرمەندە بەئەزموونەكان و ئەوانەی 
چەندین س������اڵە لە بواری نواندن كار دەكەن، 
وا ل������ە هونەرمەند دەكات كە زیاتر خۆی 
ماندوو بكات و س������وود لە ئەزموون و 
ش������ارەزاییان وەربگرێت. لەم بارەیەوە 

هادی مەحمود دەڵێ: بێگومان كاركردن لەگەڵ هونەرمەندە 
بە ئەزموونەكان مایەی شانازییە و وا لە هونەرمەندان دەكات 
متمانەی زیاتریان بە خۆیان هەبێت، من هەست بە ئارامی و 

لە هەمان كاتدا هەست بە شانازی دەكەم 
كە لەگەڵ كەس������انێكی بەئەزموون لە بواری كۆمیدیادا كار 
دەكەم، چونكە من زیات������ر تایبەتمەندیی كۆمیدیام تێدایە و 
خۆم تێیدا زیاتر دەدۆزمەوە، دیارە كاركردن لەگەڵ هونەرمەندە 
بەئەزموونەكان وام لێدەكات هەست بە شانازی و خۆشحاڵیی 

بكەم.
ه������ادی س������ەركەوتنی هونەرمەندێ������ك لە یەك������ەم كاریدا و 
بەش������داریكردنی شان بە ش������انی لەگەڵ هونەرمەندە ناسراو 
و بەئەزموون������ەكان بە كارێكی زەحم������ەت دەزانێت و هەر لەو 
بارەیەوە دەڵ������ێ: دەركەوتنی هونەرمەند ل������ە یەك كاردا زۆر 
بەدەگمەنە وبگ������رە زۆر زەحمەتیش������ە هونەرمەند هەبێت كە 
بتوانێ������ت لەناكاو لە ی������ەك كاردا زۆر بە زەق������ی دەربكەوێت 
و س������ەركەوتنیش بەدەس������ت بهێنێت لە هەمان كاتدا لە لایەن 
جەماوەریشەوە بناسرێت، بەڵام لەو رووە من خۆم بە بەختەوەر 

دەزانم و هەست دەكەم ئەمە بۆ من چانسێك بوو. 
لە وەڵامی پرس������یارێك دەربارەی ئەوەی ئایا كۆمیدیا زیاتر 
بووە هۆی دەركەوتن و ناسینی، یان زنجیرەی )گەردەلول( و 
رۆڵی حەمە ت������اڵ، هونەرمەند هادی مەحمود پێیوایە هیچ 
شتێك لە خۆڕا دەرناكەوێت و دەڵێ : لە ژیاندا هەموو شتێك 
ب������ە تاقیكردنەوە دەردەكەوێ������ت و روون دەبێتەوە بۆ منیش بە 

هەمان ش������ێوەیە بوو، چونكە من لەڕێی عەریف حەمەتاڵەوە 
دەركەوتم و ناسرام و وەك وتم ئەو رۆڵە منی زیاتر بە جەماوەر 
ناس������اند و ئەگەر ل������ەو زنجیرەیە هەر رۆڵێك������ی دیكەم پێ 
بس������پێردرابا مەرج نییە وەكو حەمە تاڵ دەركەوتایە و تەنانەت 

ئەو سەركەوتنەشی بەدەست هێنابا.
لە ب������ارەی ئامانجی لە رووكردنە ب������واری هونەری نواندن و 
كاریگەریی لە سەر ژیانی ئەو كەسانەی روو لەم بوارە دەكەن 
و ئایا لە هیچ كارێكدا بەش������داری كردووە دواتر پەش������یمان 
بووبێت������ەوە، ه������ادی مەحمود دەڵێ: ئێس������تا ش������ێوەی ژیان 
گۆڕانكاری بەسەردا هاتووە، ئەوەی لە ساڵانی هەشتاكان و 
نەوەدەكانی سەدەی رابردوو هونەرمەندان لە پێناو هونەرەكەی 
خۆیان ئەنجامیان دەدا، رەنگە ئێس������تا نەتوانن ئەمە دووبارە 
بكەنەوە، چونكە ئەو كات هونەر بۆ بژێوی نەبوو، زیاتر حەز 
بوو، هەروەها بە ئەركێكی نیشتمانی و نەتەوەیی دەزانرا، كەس 
چاوی لەوە نەبوو لە رێگەی هونەرەوە بژی، بەڵام ئێس������تاش 
وەكو دەبینی������ن هونەر نەبۆتە س������ەرچاوەی ژیان ئەگەرچی 
هونەرمەند دەتوانێت بەش������ێكی زۆر كەمی بژێوی ژیانی لە 
رێگەی هونەرەوە دابین بكات، بۆ نموونە بەشداری لە زنجیرە 
درامایەك������دا دەكەیت كە جگە لە ب������ڕە پارەیەكی كەم هیچی 
دیكە وەرناگریت و كاتێك زنجیرە دراماكەش پەخش كرا، ئیتر 
ك������ەس ئاوڕت لێ ناداتەوە. من خۆم لە زۆربەی كارەكاندا بە 
گرێبەست كارم كردووە، ئەو كارانەی بەشداریم تیێدا كردووە، 
هەمان بە حەز و ویس������تی خۆم بووە، بۆیە تا ئێستا لە هیچ 

كارێكی هونەریدا پەشیمان نیم كە رۆڵم تێیدا بینیبێت.
لە بارەی جیاوازیی نواندن لە شانۆ و درامادا هادی مەحمود 
پێیوایە هەر هونەرمەندێك لە بوارێكدا دەتوانێت س������ەركەوتوو 
بێ������ت، هاوكات دەڵێ: بە حوكمی ئەوەی زیاتر بەش������داریم لە 
درامادا كردووە، ئەزموونم لە بواری ش������انۆدا نییە، لە شانۆدا 
وەك دراما س������ەركەوتوو نابم و لە لایەن جەماوەریش������ەوە بەو 

شێوەیەی ئێستا ناسراو نەدەبووم. 
لە بارەی دوایین كاری هونەری خۆیش������ی 

هونەرمەند ه������ادی مەحمود دەڵێ: 
زنجی������رە  س������ەرقاڵی  ئێس������تا 

درامایەكم كە لە )30( ئەڵقە 
پێكدێت بە ناوی خەندە و 
دەرهێنانی  ل������ە  و  بزەیە 
هونەرمەند بەكر رەشیدـە 
كەناڵی  بەرهەم������ی  و 
و  )كوردماكس(ـ������ە 
ژمارەیەك هونەرمەندی 
و  هەولێر  بەئەزموونی 
سلێمانی تیایدا بەشدارن 
و وا بڕی������ارە بۆ مانگی 

رەمەزان پەخش بكرێت.

سلێمانی ئەو شارەیە كە هەمیشە بزاڤی هونەری نواندن تێیدا لە برەودا بووە و بە سەدان 
هونەرمەند لە قۆناغە جیاجیاكان لەم ش������ارەدا هەڵكەوتوون و لە بواری ش������انۆ و دراما 
و س������ینەما خزمەتیان بە هونەری كوردی كردووە، هەندێكیان بە شێوەیەكی ئەكادیمی 
قۆناغەكانی خوێندنیان لە بواری هونەری تەواو كرد، هەندێكی دیكەشیان ئەگەرچی 
خۆشەویستییان بۆ هونەر بێ سنوور بوو، بەڵام رۆژگار بووەتە بەربەست لەبەردەمیان بۆ 
ئەوەی بە ئەكادیمییەوە بێنە نێو بوارەكە، هونەرمەند )هادی مەحمود(یش یەكێكە لەوانە، 
ئەو لە گەڕەكی س������ابوونكەران لە شاری س������لێمانی لەدایكبووە، بەهۆی بارودۆخی 
ئەو كاتەی س������لێمانی و كوردستان تەنیا تا پۆلی دووی ناوەندی خوێندووە و دواتر 
نەیتوانی������وە درێژە بە خوێندن بدات، ئەگەر چی تەمەنی هونەریی زۆر درێژ نییە 
و بۆ یەكەم جار لەساڵی 1997 هاتۆتە ناو بواری نواندنەوە، بەڵام سەركەوتووانە 
لە چەندین كاری هونەریدا بەش������داری كردووە، لەوانە فیلمی )ژیانی حەس������ەن 
زی������رەك و زنجیرە درامای گەردەلوول و زنجیرە درامای رۆژگارە تەریبەكان(. لە 
»گەردەلول« زیاتر ناس������را لەلایەن جەماوەرەوە، دوای نواندنی ڕۆڵی )عەریف 

حەمە تاڵ(، هادی مەحمود ئێستاش لە بواری نواندن بەردەوامە.


